
DECIZJONI TAL-KUMMISSJONI
tas-17 ta’ Awwissu 2005

dwar is-sorveljanza u l-evalwazzjoni tas-sitwazzjoni tad-drittijiet tal-bniedem fil-Belarus ghall-irtirar
temporanju tal-preferenzi kummerdcjali

(2005/616/KE)

IL-KUMMISSJONI TAL-KOMUNITAJIET EWROPE]
Wara li kkunsidrat it-Trattat li jistabbilixxi I-Komunita Ewropea,

Wara li  kkunsidrat  ir-Regolament  tal-Kunsill ~ (KE)
Nru 2501/2001 (%), u b’'mod partikolari I-Artikolu 26 u 29 tieghu,

Billi:

(1)  TIt-tariffi preferenzjali moghtija skond ir-Regolament
Nru 2501/2001 jistghu jigi temporanjament irtirati total-
ment jew parzjalment f¢irkostanzi li jinkludu vjolazzjoni
serja u sistematika tal-liberta ta’ asso¢jazzjoni u d-dritt ta’
negozjar kollettiv kif definit fil-Konvenzjonijiet rilevanti ta’
|-Organizzzazzjoni Internazzjonali tax-Xoghol (ILO).

(2)  Skond ir-Regolament tal-Kunsill (KE) Nru 2501/2001 ir-
Repubblika tal-Belarus (minn hawn 'il quddiem ‘il-Belarus))
hija benefi¢jarju ta’ preferenzi tariffarji generalizzati.

(3)  Fid-29 ta’ Jannar 2003, il-Kummissjoni réeviet infor-
mazzjoni mill-Konfederazzjoni Internazzjonali tat-Trade
Unions Hielsa (ICFTU), il-Konfederazzjoni tat-Trade
Unions Ewropej (ETUC) u I-Konfederazzjoni Dinjija tax-
Xoghol (WCL) dwar l-allegazzjoni ta’ vjolazzjoni sistema-
tika u serja tal-liberta ta’ assocjazzjoni fil-Belarus kif
definita fil-Konvenzjonijiet Nru 87 u 98 ta’ I-ILO.

(4)  L-informazzjoni mressqa kienet bizzejjed biex tiggustifika
|-ftugh ta’ investigazzjoni u ghalhekk il-Kummissjoni idde-
¢idiet b'Decizjoni tad-29 ta’ Dicembru 2003 (2) li ghandha
ssehh investigazzjoni.

(5) L-awtoritajiet  tal-Belarus  kienu  asso¢jati  ma’
l-investigazzjoni. L-istqarrijiet bil-miktub u orali migbura
mill-Kummissjoni matul il-process ta’ l-investigazzjoni jik-
konfermaw l-allegazzjonijiet li jinsabu fl-informazzjoni

sottomessa precedentement. Il-Belarus gieghda tikser il-
Konvenzjoni Nru 87 ta’ I-ILO dwar il-Liberta ta’ Asso¢jaz-
zjoni fuq bosta punti principali billi ttellef it-twaqqif ta’
organizzazzjonijiet sindakali, id-dritt ta’ organizzazzjoni,
l-ghazla hielsa ta’ organizzazzjoniet sindakali u I-kisba ta’
personalita legali ta’ dawn l-organizazzjonijiet. Il-Belarus
qieghda ttellef l-operat ta’ l-organizzazzjonijiet sindakali,
inkluz li jircievu assistenza finanzjarja minn affiljaz-
zjoni internazzjonali, u tippromwovi x-xoljiment jew is-
sospensjoni ta’ l-organizzazzjonijiet sindakali. II-Gvern tal-
Belarus qieghed ukoll jikser il-Konvenzjoni 98 (1949)
dwar id-Dritt ta’ Organizzazzjoni u Negozjar Kollettiv per-
mezz ta’ diskriminazzjoni kontra l-organizzazzjoni
sindakali.

(6)  L-informazzjoni disponibbli ghalhekk tipprovdi bazi biz-
zejjed biex tikkonkludi li dawn il-vjolazzjonijiet huma serji
u sistematic¢i u li l-irtirar ta’ l-access tal-Belarus ghall-
iskema ta’ preferenzi generalizzati huwa ggustifikat. Rap-
port dwar ir-rizultati ta’ l-investigazzjoni gie sottomess lill-
Kumitat tal-Preferenzi Generalizzati.

(7)  Fid-dawl ta’ dak li ntqal, il-Kummissjoni se tissorvelja u
tevalwa s-sitwazzjoni fir-rigward tad-drittijiet tal-haddiema
fil-Belarus ghal perjodu ta’ sitt xhur. Wara l-iskadenza ta’
dan il-perjodu, il-Kummissjoni bi hsiebha tissottometti
proposta lill-Kunsill ghall-irtirar temporanju tal-preferenzi
kummer¢jali sakemm, gabel tmiem il-perjodu, il-Belarus
tkun hadet impenn li tichu l-mizuri mehtiega biex tikkon-
forma fi zmien tmien xhur mal-prin¢ipji msemmija fid-
Dikjarazzjoni dwar il-Principji u d-Drittijiet Fundamentali
fuq il-post tax-Xoghol ta’ I-ILO ta’ -1998.

(8)  Il-mizuri previsti fdin id-Decizjoni huma konformi ma’
l-opinjoni tal-Kumitat ghall-Preferenzi Generalizzati,

IDDECIDIET KIF GEJ:

Artikolu uniku

1. I-Kummissjoni se tissorvelja u tevalwa s-sitwazzjoni fil-
Belarus fir-rigward tal-Konvenzjonijiet Nru 87 u 98 ta’ I-ILO ghal
perjodu ta’ sitt xhur mid-data tal-pubblikazzjoni ta’ avviz dwar il-
perjodu ta’ sorveljanza u evalwazzjoni fil-Gurnal UffiGali ta’
I-Unjoni Ewropea.

2. Pdan l-avviz, il-Kummissjoni se ssejjah lill-Belarus biex timpenja ruhha, qabel tmiem il-perjodu ta’
sitt xhur, biex tiehu l-mizuri mehtiega biex tikkonforma, fi zmien tmien xhur, mal-principji msemmija fid-
Dikjarazzjoni ta’ -ILO ta’ 1-1998 dwar il-Princ¢ipji u d-Drittijiet Fundamentali fuq il-post tax-Xoghol,
kif imnizzla fit-tnax-il rakkomandazzjoni tal-Kummissjoni ta’ I-ILO tar-rapport ta’ Inkjesta ta’ Lulju 2004.

3. Sakemm il-Belarus ma tichux dan l-impenn, il-Kummissjoni bi hsiebha tissottometti, wara li jiskadi
l-perjodu ta’ sitt xhur imsemmi fil-paragrafu 1, proposta lill-Kunsill ghall-irtirar temporanju tal-preferenzi
kummer¢jali moghtija skond ir-Regolament tal-Kunsill Nru 2501/2001.

Maghmul fi Brussell, nhar is-17 ta’ Awwissu 2005.

Ghall-Kummissjoni
Peter MANDELSON
Membru tal-Kummissjoni



